
(பரஶு)ராம உவாச ।
நமஸ்தே தே³வதே³வாய ஶங்கராயாதி³மூர்த்தயே ।
நம: ஶர்வாய ஶாந்தாய ஶாஶ்வதாய நமோ நம:॥ 2, 24.25॥
நமஸ்தே நீலகண்டா²ய நீலலோஹிதமூர்த்தயே ।
நமஸ்தே பூ⁴தநாதா²ய பூ⁴தவாஸாய தே நம:॥ 2, 24.26॥
வ்யக்தாவ்யக்தஸ்வரூபாய மஹாதே³வாய மீடு⁴ஷே ।
ஶிவாய ப³ஹுரூபாய த்ரிநேத்ராய நமோ நம:॥ 2, 24.27॥
ஶரணம் ப⁴வ மே ஶர்வ த்வத்³ப⁴க்தஸ்ய ஜக³த்பதே ।
பூ⁴யோऽநந்யாஶ்ரயாணாம் து த்வமேவ ஹி பராயணம் ॥ 2, 24.28॥
யந்மயாபக்ரு’தம் தே³வ து³ருக்தம் வாபி ஶங்கர ।
அஜாநதா த்வாம் ப⁴க³வந்மம தத்க்ஷந்துமர்ஹஸி ॥ 2, 24.29॥
அநந்யவேத்³யரூபஸ்ய ஸத்³பா⁴வமிஹ க: புமாந் ।
த்வாம்ரு’தே தவ ஸர்வேஶ ஸம்யக்ஶக்நோதி வேதி³தும் ॥ 2, 24.30॥
தஸ்மாத்த்வம் ஸர்வபா⁴வேந ப்ரஸீத³ மம ஶங்கர ।
நாந்யாஸ்தி மே க³திஸ்துப்⁴யம் நமோ பூ⁴யோ நமோ நம:॥ 2, 24.31॥
இதி ப்³ரஹ்மாண்ட³புராணே மத்⁴யபா⁴கே³ சதுர்விம்ஶாத்⁴யாயாந்தர்க³தம்

(பரஶு)ராமக்ரு’தம் ஶிவஸ்தோத்ரம் ஸமாப்தம் ।
ப்³ரஹ்மாண்ட³புராண । மத்⁴யபா⁴க³ । உபோத்³தா⁴த । அத்⁴யாய 24/25-31॥

